
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մայիսի 26-ի «Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին» N 713-Ն որոշման հավելվածում կատարել հետևյալ փոփոխություններն ու լրացումները.
1) հավելվածի 3-րդ կետում`

ա. 1-ին ենթակետը շարադրել հետևյալ խմբագրությամբ.

«1) անձը հաստատող փաստաթղթի տվյալները (սերիան և համարը, տալու օրը, ամիսը, տարեթիվը, վավերականության ժամկետը), անձը հաստատող փաստաթուղթը տալու համար հիմք հանդիսացած փաստաթղթի տվյալները.»,
բ. 6-րդ ենթակետը «պետությունում բնակության վայրի հասցեն» բառերից հետո լրացնել «, Հայաստանի Հանրապետությունում և օտարերկրյա պետությունում բնակության վայրի հասցեով յուրաքանչյուր անգամ հաշվառվելու և հաշվառումից դուրս գալու օրը, ամիսը, տարեթիվը.» բառերով,

գ. 8-րդ ենթակետը «տարեթիվը» բառից հետո լրացնել «, Հայաստանի Հանրապետության քաղաքացու անձնագիրը Հայաստանի Հանրապետության քաղաքացիությունը դադարեցնելու պատճառով անվավեր ճանաչվելու դեպքում՝ քաղաքացիությունը դադարեցնելու օրը, ամիսը, տարեթիվը, իսկ Հայաստանի Հանրապետության քաղաքացու անձնագիրը մահվան պատճառով անվավեր ճանաչվելու դեպքում՝ մահվան օրը, ամիսը, տարեթիվը.» բառերով,

2) հավելվածի 4-րդ կետում`

ա. 2-րդ ենթակետը «համարը» բառից հետո լրացնել «, տալու օրը, ամիսը, տարեթիվը» բառերով.

բ. 3-րդ ենթակետում «ամսաթիվը» բառը փոխարինել «օրը, ամիսը, տարեթիվը, վավերականության ժամկետը» բառերով:

2. Սույն որոշումն ուժի մեջ է մտնում պաշտոնական հրապարակմանը  հաջորդող օրվանից:
ՀՀ աշխատանքի և սոցիալական հարցերի նախարար Արտեմ Ասատրյան

Տեղեկանք
«Հայաստանի Հանրապետության կառավարության 2011 թվականի մայիսի 26-ի N 713-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման մասին

1. Իրավական ակտի ընդունման անհրաժեշտությունը
Ներկայացվող նախագծի նպատակը իրավակիրառական պրակտիկայում առաջացած խնդիրների լուծումն է:
2. Ընթացիկ իրավիճակը և խնդիրները
Հայաստանի Հանրապետության կառավարության 2011 թվականի մայիսի 26-ի N 713-Ն որոշմամբ հաստատված է Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը:

Սահմանված են նաև տրամադրվող տեղեկատության ծավալն ու բովանդակությունը:

Իրավակիրառական պրակտիկայում ավելի հաճախ են առաջանում իրավիճակներ, երբ անհրաժեշտ է լինում բնակչության պետական ռեգիստրի տեղեկատվական համակարգից ստանալ լրացուցիչ տեղեկատվություն:

3. Առկա խնդիրներին առաջադրվող լուծումները

Հաշվի առնելով վերը նշվածը՝ առաջարկվում է ընդունել ներկայացվող նախագիծը՝ ընդլայնելով բնակչության պետական ռեգիստրի տեղեկատվական համակարգից տրամադրվող տվյալների ցանկը:
4. Իրավական ակտի կարգավորման առարկան

Ներկայացվող նախագծով առաջարկվում է հստակեցնել ԲՊՌ-ի տեղեկատվական համակարգից նախարարությանը տրամադրվող՝ անձը հաստատող փաստաթղթի տվյալների ցանկը:

Միաժամանակ, առաջարկվում է սահմանել, որ նախարարությանն են տրամադրվում նաև.

1) յուրաքանչյուր անգամ բնակության վայրի հասցեով հաշվառվելու և հաշվառումից դուրս գալու օրը, ամիսը, տարեթիվը, 
2) Հայաստանի Հանրապետության քաղաքացու անձնագիրը Հայաստանի Հանրապետության քաղաքացիությունը դադարեցնելու պատճառով անվավեր ճանաչվելու դեպքում՝ քաղաքացիությունը դադարեցնելու օրը, ամիսը, տարեթիվը, իսկ Հայաստանի Հանրապետության քաղաքացու անձնագիրը մահվան պատճառով անվավեր ճանաչվելու դեպքում՝ մահվան օրը, ամիսը, տարեթիվը:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 26-ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ ՀՀ պետական բյուջեի եկամուտների և ծախսերի էական ավելացման կամ նվազեցման բացակայության մասին

«Հայաստանի Հանրապետության կառավարության 2011 թվականի մայիսի 26-ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2011 թվականի մայիսի 26-ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
«Հայաստանի Հանրապետության կառավարության 2011 թվականի մայիսի 26-ի N 713-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտություն չկա:







